
FODHLÍTHE
a rinneadh faoin
ACHT RIALTAIS ÁITIÚIL, 1994
Leis seo, déanann an tArd-mhéara Onórach, Comhairleoirí agus Buirgéisigh Bhaile Átha Cliath, i bhfeidhmiú na gcumhachtaí a thugtar dóibh le hAlt 37 (6) den Acht Rialtais Áitiúil, 1994, na Fodhlíthe, a rinneadh ar 21 lá de Mheán Fómhair, 1994, faoin Acht Sláinte Poiblí (Éire), 1878 agus faoin Acht um Rialú Madraí, 1986 a chúlghairm.
I bhfeidhmiú na gcumhachtaí a thugtar dóibh le Cuid VII den Acht Rialtais Áitiúil, 1994 (Uimh. 8 de 1994), déantar foráil leis seo maidir leis na nithe seo a leanas:
(a) Rialú madraí in áiteanna áirithe.

CORPARÁID BHAILE ÁTHA CLIATH
FODHLÍ MAIDIR LE RIALÚ MADRAÍ FAOIN
ACHT RIALTAIS ÁITIÚIL 1994.
Leis seo, déanann an tArd-mhéara Onórach, Comhairleoirí agus Buirgéisigh Bhaile Átha Cliath, i bhfeidhmiú na gcumhachtaí a thugtar dóibh le Cuid VII den Acht Rialtais Áitiúil, 1994 (Uimh. 8 de 1994), na Fodhlíthe seo a leanas a bhaineann le rialú madraí:-
CUID I
SAINMHÍNITHE
1. Sna Fodhlíthe seo -
cuimsíonn “madra” madra baineann d’aon aois nó madra d’aon aois;
ciallaíonn “an Chorparáid” Ardmhéara Onórach, Comhairleoirí agus Buirgéisigh Bhaile Átha Cliath.
CUID II
2. Beidh feidhm ag na Fodhlíthe seo maidir le Contae-Bhuirg Bhaile Átha Cliath agus leathnaítear a limistéar oibríochta leis seo de bhun Alt 37(7) den Acht Rialtais Áitiúil, 1994 go dtí an imeall trá atá tadhlach le Contae-Bhuirg Bhaile Átha Cliath.
3. Coinneoidh duine atá i bhfeighil madra i limistéar a shonraítear sa Chéad Sceideal a ghabhann leis na Fodhlíthe seo (seachas aon “Mhadra Contúirteach”, mar a shainmhínítear sna Rialacháin um Rialú Madraí (Srianadh Madraí Áirithe), 1991) an madra ar slabhra nó ar iall atá láidir go leor, nach mó ná dhá mhéadar ar fhad má tá iall seasta air, nó deich méadar má tá sé intarraingthe, agus é sa limistéar sin, ach amháin le linn na n-amanna seo a leanas nuair is féidir an madra a scaoileadh saor sna limistéir sin (ach gan Oileán Thuaisceart an Bhulla agus aon limistéar eile den sórt sin a bhfuil Ordú um Limistéar Áiseanna Speisialta déanta ina leith a áireamh) ar choinníoll go gcaithfidh an madra sin a bheith faoi smacht éifeachtach an duine atá I gceannas an mhadra i gcomhréir leis an Acht um Rialú Madraí, 1986:
	Eanáir agus Nollaig:
	8.00 a.m. - 11.00 a.m. 
4.00 i.n.  -	5.00 i.n.

	Feabhra agus Samhain:
	8.00 a.m. - 11.00 a.m. 
4.30 i.n.  -	5.30 i.n.

	Márta agus Deireadh Fómhair:
	8.00 a.m. - 11.00 a.m. 
5.30 i.n.  -	6.30 p.m. (Geimhreadh) 
6.30 i.n.  -	7.30 i.n. (Samhradh)

	Aibreán agus Meán Fómhair:
	8.00 a.m. - 11.00 a.m.
7.30 i.n.  -	8.30 i.n.

	Bealtaine agus Meitheamh:
Iúil agus Lúnasa:
	8.00 a.m. - 11.00 a.m.
8.30 i.n.  -	9.30 i.n.


4. Ní cheadóidh duine atá i bhfeighil madra, seachas madra atá á úsáid mar threoir ag duine dall nó ag duine a bhfuil a radharc chomh lochtach sin nach féidir leo a mbealach a dhéanamh gan treoir, na madraí a thabhairt isteach in aon áit a shonraítear sa Dara Sceideal a ghabhann leis na Fodhlíthe seo, ná ligean don mhadra dul isteach in aon áit ná fanacht in aon áit eile, mura bhfuil cead ag an duine sin ó oifigeach nó ó sheirbhíseach na Corparáide.
5. Beidh duine a sháróidh na Fodhlíthe seo ciontach i gcion agus ar chiontú achomair beidh siad faoi dhliteanas fíneáil nach mó ná £1,500.
AN CHÉAD SCEIDEAL
Aon -
(a) pháirc,
(b) ghairdín,
(c) spás oscailte,
(d) ghort,
(e) staidiam,
(f) chladach,
(g) áit eile a úsáidtear le haghaidh gníomhaíochtaí áineasa nó spóirt lasmuigh, atá faoi rialú na Corparáide.
AN DARA SCEIDEAL
Aon -
(a) oifig,
(b) ghailearaí ealaíne,
(c) leabharlann,
(d) linn snámha,
(e) chlós súgartha,
(f)	halla spóirt nó foirgneamh eile atá cosúil le chéile, atá faoi smacht na Corparáide.
Tiocfaidh na Fodhlíthe seo i bhfeidhm ar an 12 Bealtaine 1998.

